2006 жылғы 1 қазандағы жағдай бойынша облыстың шағын кәсіпкерлігін дамыту жағдайы және мемлекеттік қолдау шаралары туралы ақпарат 

Шығыс Қазақстан облысында кәсіпкерлікті дамыту бөлімі 2006 жылы мынадай жұмыстарды атқарды:
Облыстың атқарушы билік органдарының шағын кәсіпкерлікті қолдауда жүргізіп отырған іс-шараларының арқасында шағын кәсіпкерліктің орнықты дамып, өрге басуы байқалады.

Тіркелген шағын бизнес кәсіпорындарының саны жыл басынан бері 469 бірлікке өсті. Облыс бойынша барлығы 10668 шағын кәсіпорын бар. Жұмыс істеп тұрған кәсіпорындар саны 233 бірлікке артып, бүгінгі күні олар 7662 болды. Шағын бизнес кәсіпорындарының тауарлар, жұмыстар мен қызметтер шығаруы 11 %-дан артық өсті. Дара кәсіпкерлер саны 5586 адамға артты (10 %), бүгінгі күні олар облыста 60402 адам. Бұл республикадағы екінші көрсеткіш. Жалдамалы жұмыскерлерді есепке алғанда осы салада 115376 адам еңбек етеді – жыл басымен салыстырғанда 8149 адамға артық.
Шаруа қожалықтарының саны жыл басынан бері 1000-нан артық өсіп, 16232 бірлікке жетті. Шаруа қожалықтарында 35,1 мыңнан артық адам жұмыспен қамтылған. 

Облыста жүргізіліп отырған шағын кәсіпкерлікті дамытуды белсендіру шараларының арқасында салық төлеушілердің осы санатынан бюджетке салықтық түсімдер көлемі өткен жылдың ұқсас кезеңімен салыстырғанда 2,9 млрд. теңгеге өсті. 2006 жылдың 9 айында ол 9,9 млрд. теңгені құрады. 2006 жылы шағын бизнес саласында 9956 жаңа жұмыс орны құрылды. 

Кәсіпкерлік қызметті дамыту үшін қолайлы жағдайлар жасау, шағын кәсіпкерліктің ырғақты және кешенді дамуын қамтамасыз ету мақсатында Шығыс Қазақстан облысының шағын кәсіпкерлігін дамытудың және қолдаудың 2006-2008 жылдарға арналған өңірлік бағдарламасы бекітілді. Шағын кәсіпкерлікті дамытудың салалық басымдықтарын қалыптастыратын болып қалалық (аудандық) бағдарламалар келісіліп бекітілді. Олардың орындалуына тоқсан сайын мониторинг жүргізіліп отырады. 

Шағын кәсіпкерлікті одан әрі дамыту перспективаларын айқындау, қолайлы бәсекелік орта құру, облыста кәсіпкерлікті дамытудағы кедергілерді жою үшін Шығыс Қазақстан облысы әкімінің қатысуымен шағын және орта бизнесті дамыту мәселелері бойынша кеңес дайындалып өткізілді. 
Кәсіпкерлердің қаржы ресурстарына қол жетуін арттыру үшін ағымдағы жылы Шағын кәсіпкерлікті дамыту қоры өңірлік филиалының екінші деңгейдегі банктерге кепілдіктер беруінің тетігі реттеліп жұмыс істеуде. 12 айда қор қаражаттарынан 349,6 млн. теңге соманың 22 жобасы қаржыландырылды.
Шағын кәсіпкерлік қызметінің құқықтық шарттарын жетілдіру үшін Кәсіпкерлікті дамытудағы кедергілерді жою жөніндегі жұмыс тобы жұмыс істейді.
Қызметінің негізгі бағыттарының бірі - бизнес-қауымдастықпен, кәсіпкерлердің қоғамдық бірлестіктерімен өзара әрекет ету.

Бүгінгі күні облыста кәсіпкерлердің жұмыс істеп тұрған 20-дан астам бірлестігі бар. Қалалар мен аудандар әкімдерінің бизнес-қауымдастық өкілдерімен тоқсан сайын кездесу өткізуі қамтамасыз етіледі. Әкімшілік кедергілерді жою жөніндегі жұмыс тобының, кәсіпкерлік мәселелері жөніндегі сарапшылық кеңестерінің шеңберінде әрекет ететін бірқатар кәсіпкерлер бірлестіктерінің қызметі осы бағытта жүзеге асырылып жатқан шаралардың арқасында белсендірілуде.
Мемлекеттік органдардың заң-жобалық жұмысына кәсіпкерлердің қатысуын қамтамасыз ету мақсатында Шығыс Қазақстан облысының кәсіпкерлік мәселелері жөніндегі сарапшылық кеңесі құрылды. Қалалар мен аудандар кеңестерінің қызметін қамтамасыз ету жөніндегі шаралар қабылдануда.

Облыс кәсіпорындары өндіретін өнімнің бәсекеге қабілеттілігін арттыру, инвестиция тарту мақсатында семинарлар, конференциялар, көрмелер мен конкурстар өткізу қамтамасыз етіледі. Ағымдағы жылы шағын бизнес кәсіпорындарының өңдеуші және өнеркәсіптік өнімдерінің көрмесі, «Қазақстандық стандарттау және сертификаттау институты» РМК-ның, «SGS Kazakhstan Ltd” компаниясының, «Интерсертифика-ЦентрАзия» БК-ның қатысуымен оқыту семинарлары өткізілді. Қазақстан Республикасының Қаржы министрі Н.А. Коржованың, «Атамекен» ҚКЖЖО басқармасының төрағасы С.Н. Ахметовтың қатысуымен «Қазақстан Республикасы Президентінің «Қазақстан өз дамуындағы жаңа серпіліс жасау қарсаңында. Қазақстанның әлемдегі бәсекеге барынша қабілетті 50 елдің қатарына кіру стратегиясы» Жолдауын іске асырудағы кәсіпкерліктің ролі» тақырыбына семинар-кеңес дайындалды. 

Кәсіпкерлік бастаманы және іскерлік белсенділікті ынталандыру мақсатында «Шағын бизнес саласындағы жылдың үздік кәсіпкерлері» облыстық конкурсы өткізілді – 2006 жылғы 12 желтоқсанда оның жеңімпаздары мен лауреаттарын марапаттаудың салтанатты рәсімі болып өтті. 
Бұдан бұрын «2006 жылы Қазақстан Республикасындағы шағын кәсіпкерлікті дамыту саласындағы жетістіктері үшін» республикалық конкурсының бірінші кезеңі өткізілді. 
Бесқарағай және Үржар аудандарында кәсіпкерлікті дамыту үшін жағдай жасау мәселесі облыс әкімінің қарауына дайындалды.

Сауда бөлімі бойынша:
2007 жылғы 1 қаңтардағы жағдай бойынша облыста 10782 сауда кәсіпорны жұмыс істейді.
Ағымдағы жылдың 11 айында қосымша 170 сауда кәсіпорны (оның 124-і ауылда), 31 қоғамдық тамақтандыру кәсіпорны (ауылда 21) және 20 қызмет көрсету кәсіпорны (барлығы ауылда) ашылды.

2006 жылғы бөлшек тауар айналымының көлемі 150,2 млрд. теңгені құрады, соның ішінде дара кәсіпкерлер 96,7 млрд. теңгенің, сауда кәсіпорындары 53,5 млрд. теңгенің тұтыну тауарларын сатты. Тауар айналымы көлемінің өсуі өткен жылдың осындай кезеңімен салыстырғанда қазіргі бағаларда 14,8 % болды. Облысымыздың бір тұрғынына келетін 11 айдағы тауар айналымы орта есеппен 105,2 мың теңгені құрады.
Қоғамдық тамақтандыру қызметі 12 айда өткен жылдың деңгейіне 192,9 %-ға өсті.

Көтерме тауар айналымы 222,0 млрд. теңгені құрады, өсім өткен жылдың осындай кезеңіне 44,1 % болды.
Сауда бөлімі жыл бойы құнсыздану үрдістерін кідірту жөніндегі жұмыстарды атқарды. Осы мақсатта облыстың қалаларында, аудандарында 116, оның ішінде облыс орталығында 18 жәрмеңке өткізілді. Облыс бойынша әлеуметтік маңызды тауарлардың, жекелеген тұтыну тауарларының және қызметтердің бағаларына апта сайын, жанар-жанар майдың бағаларына күн сайын мониторинг жүргізіліп отырады. Облыс кәсіпкерлерінің ҚХР-ның аумағына визасыз бір күндік кіруінің әсері талданып отырады. Облыс әкімі бірінші орынбасарының қатысуымен 4 кеңес өткізіліп, онда бағаны тұрақтандыру, базарлардың жұмысы, облысқа әкелінетін ет өнімдерінің сапасы туралы мәселелер қаралды.

«Сауда» саласының Паспорты әзірленді, сауда және қызмет көрсету кәсіпорындарының дамуына тоқсан сайын мониторинг жасалады.
Жыл ішінде ойын бизнесі саласындағы қызметке 55 лицензия және алкоголь өнімдерін сақтауға және көтерме сатуға 15 лицензия берілді. Лицензия беру үшін 178 ойын бизнесі нысаны тексерілді.
Бөлім қызметкерлері ТЖ жөніндегі 12 республикалық және облыстық іс-шараларға қатысты.
Азаматтардың 23 өтініші қаралды. Құнсыздану үрдістерін кідірту жөнінде атқарылып жатқан жұмыстар туралы, сауда саласының жұмысы туралы БАҚ және ТД арқылы 10 ақпарат берілді.

